Cais am Aelodau Panel Lleyg ar Geisiadau Cyllido Cleifion Unigol

Mae Bwrdd Iechyd Prifysgol Caerdydd a'r Fro yn chwilio am aelodau panel lleyg ychwanegol i eistedd ar y Panel Ceisiadau Cyllido Cleifion Unigol (CCCU).

Mae swyddogaeth y Cynrychiolydd Lleyg yn cyfuno bod yn aelod o banel gwneud penderfyniadau gyda rhoi canllaw annibynnol a chynnig heriau adeiladol i gefnogi penderfyniadau sy'n ymwneud â cheisiadau cyllido cleifion unigol. Mae gan aelodau lleyg rôl allweddol o ran helpu i sicrhau bod anghenion a phrofiadau cleifion a'r cyhoedd yng Nghymru yn cael eu hystyried yn llawn wrth wneud penderfyniadau am geisiadau cyllido cleifion unigol (CCCU).

Mae Ceisiadau Cyllido Cleifion Unigol yn geisiadau i’r Bwrdd Iechyd i ariannu gofal iechyd y GIG ar gyfer cleifion nad yw eu hanghenion yn cael eu diwallu gan y gwasanaethau a’r triniaethau y mae’r bwrdd iechyd wedi cytuno i'w darparu, neu eu comisiynu fel mater o drefn.  Gall hyn gynnwys cais am unrhyw fath o ofal iechyd gan gynnwys gwasanaeth, triniaeth, meddyginiaeth, dyfais neu ddarn o offer penodol. 

Fel arfer, bydd cais CCCU o fewn un o'r tri chategori canlynol:

· mae claf a chlinigwr GIG wedi cytuno gyda'i gilydd yr hoffent gael triniaeth sydd naill ai'n newydd, yn wreiddiol, yn datblygu neu heb ei phrofi ac nad yw o fewn gwasanaethau a thriniaethau arferol y Bwrdd Iechyd (er enghraifft, cais i ddefnyddio cyffur canser nad yw’r Bwrdd Iechyd wedi'i gymeradwyo eto i'w ddefnyddio at y cyflwr penodol hwnnw);
· mae claf a chlinigwr GIG wedi cytuno gyda'i gilydd yr hoffent gael triniaeth a ddarperir gan y Bwrdd Iechyd mewn rhai amgylchiadau clinigol ond nad yw'r claf penodol hwn yn gymwys i’w chael;
· mae gan glaf gyflwr prin neu arbenigol sy'n dod o fewn cylch gwaith gwasanaeth Pwyllgor Gwasanaethau Iechyd Arbenigol Cymru (PGIAC) ond nad yw'n gymwys yn unol â'i feini prawf polisi clinigol ar gyfer triniaeth (er enghraifft, cais am lawdriniaeth blastig lle’r awgrymir mai dewis personol yw hynny yn hytrach nag angen meddygol).
Mae'n bwysig nodi nad yw'r GIG yng Nghymru yn gweithredu gwaharddiad cyffredinol ar unrhyw elfen o ofal iechyd y GIG.  Caiff pob cais CCCU ei ystyried yn ôl ei rinweddau unigol mewn Panel CCCU, yn unol â'r trefniadau a nodir yn y polisi. Yn y Panel CCCU penderfynir a ddylai'r claf gael ei gyllido yn seiliedig ar y budd clinigol sylweddol a ddisgwylir o'r driniaeth ac a yw cost y driniaeth yn cyd-fynd â'r manteision clinigol disgwyliedig.

Fel aelod o Banel CCCU Cymru Gyfan, mae gan yr Aelod Lleyg gyfrifoldeb ar y cyd dros sicrhau bod y penderfyniadau a wneir gan y Panel yn deg ac yn ddidwyll. Mae'r rôl yn hanfodol er mwyn sicrhau bod y Panel yn gweithredu er budd gorau poblogaeth Cymru bob amser drwy helpu i sicrhau bod y penderfyniadau a wneir yn seiliedig ar wybodaeth glinigol gadarn sy'n cefnogi triniaeth ddiogel ac effeithiol, yn darparu'r defnydd gorau o arian cyhoeddus ac, yn bwysicaf oll, yn ystyried barn y cyhoedd. 

Mae'r panel yn cyfarfod bob pythefnos, ar brynhawn Llun ar hyn o bryd rhwng 14:00 a 16:00.  Byddai aelodau lleyg yn cael gwybod holl ddyddiadau’r Paneli CCCU a gaiff eu cynnal yn 2021 a gallant nodi eu bod ar gael ai peidio. Mae presenoldeb yn seiliedig ar ddau aelod lleyg fesul Panel CCCU, ar amserlen rota. 

Ar hyn o bryd mae'r panel yn cyfarfod o bell oherwydd Covid-19.  Fel arfer, byddai cyfarfodydd y panel yn cael eu cynnal yn Ysbyty Athrofaol Cymru.  Efallai y bydd angen mynd i Ysbyty Athrofaol Llandochau neu Dŷ Woodland yn achlysurol. 

Tua hanner diwrnod yw ymrwymiad aelodau'r panel ar gyfer cyfarfodydd bob pythefnos y panel, a gellir ad-dalu’r costau teithio. 

Gweler y wybodaeth ychwanegol sydd ynghlwm: 
· Polisi CCCU Cymru Gyfan
· Manyleb person/disgrifiad swydd Aelod Lleyg

Os oes gennych ddiddordeb yn y cyfle hwn, anfonwch eich Curriculum Vitae (uchafswm pedair ochr A4) a llythyr ategol yn amlinellu sut y gallech gyflawni'r rôl hon, (ar nid mwy na dwy ochr A4) i'n cyfeiriad e-bost generig – CAV.lPFR@wales.nhs.uk
 
Neu drwy'r post, yng ngofal:
Bwrdd Iechyd Prifysgol Caerdydd a’r Fro,
Tîm Comisiynu,  
2il Lawr, 
Tŷ Woodland, 
Maes-y-Coed Road, 
Caerdydd, 
CF14 4HH

Nodwch hyn ar yr amlen: Preifat a Chyfrinachol at Sylw Elinor Mercer, Rheolwr Comisiynu – Strategaeth a Datblygu. 

Bydd Cadeirydd Panel CCCU Bwrdd Iechyd Prifysgol Caerdydd a'r Fro yn llunio rhestr fer a gwahoddir yr ymgeiswyr arni i ddod i drafod eu ceisiadau.
 
Yn y cyfamser, os oes gennych unrhyw ymholiadau, neu os oes angen rhagor o wybodaeth arnoch, cysylltwch â'r Tîm CCCU drwy e-bost ynCAV. IPFR@wales.nhs.uk 

I gael trafodaeth anffurfiol am y panel a'r cyfleoedd hyn, cysylltwch â: 

Dr Richard Hain, Meddyg Ymgynghorol ac Arweinydd Clinigol, Rhwydwaith Clinigol a Reolir Cymru Gyfan ym maes Meddygaeth Liniarol Bediatrig – Cadeirydd y Panel CCCU neu

Elinor Hammond, Rheolwr Comisiynu - Strategaeth a Datblygu – Uwch Swyddog CCCU

Mae’r ddogfen hon ar gael yn Gymraeg.

